
GOUVÈNÈ CUOMO ANONSE LANSMAN YON KONPETISYON MIKWROREZO $40 MILYON NY PRIZE  

 

Mikworezo nouvo ak amelyore pral ranfòse aksè kominotè pou enèji san danje ak fyab 

 

Gouvènè Andrew M. Cuomo jodia te anonse lansman yon konpetisyon enèji eta $40 milyon, NY Prize, ki 

kounye a ap aksepte pwopozisyon pou mikworezo ki reponn a bezwen enèji ak rezistans kominote lokal 

yo. Lajan prim lan pou desen gayan yo pral itilize pou bati mikworezo nan Eta New York pou redwi 

depans kliyan yo epi ankouraje enèji pwòp. 

 

“Gen yon sous enèji fyab enpòtan lè move tan ap frape – e lè nou lanse konpetisyon mikworezo sa, nap 

ankouraje devlopman rezo enèji ki pi rezistan nan tout Eta,” Gouvènè Cuomo te deklare. “Devlope ak 

aplike mikworezo vle di ke plis Nouyòkè ka benefisye de yon sistèm enèji ki pi pwòp ak pi efikas ki pral 

egalman pi aksesib lè yo plis bezwen l. Sa a se yon lòt fason ke Eta ap kanpe pou ede kominote lokal yo 

rebati pi solid pase anvan devan gwo evènman move tan, e mwen ankouraje tout pati ki enterese yo 

pou aplike.” 

 

Mikworezo yo se rezo enèji ki kapab separe nan pi gwo rezo elektrik pandan yon evènman move tan 

oswa ijans, epi bay rezo a enèji lè sa nesesè. Devlope sistèm sa yo nan rejyon yo ki gen tandans pou 

entèripsyon kouran nan tanpèt ede reyaksyon a move tan nan ogmante rezistans ak fyablite enèji epi 

amelyore enèji efikasman. Teknoloji mikworezo ka konbine solè, van, idwo oswa konbine chalè ak 

sistèm elektrisite pou jenerasyon enèji lokal e nan fason sa, jwe yon wòl enpòtan nan plan vizyon refòm 

enèji Gouvènè a. Ansanm avèk plan enèji Gouvènè a mikworezo yo elaji chwa kliyan, asire fyabilite epi 

konsève anviwonamn.  

 

Pati ki kalifye yo pou NY Prize gen ladan gouvènman lokal yo, òganizasyon kominotè, antite ak konpayi a 

bi non likratif yo. Pwojè potansyèl yo dwe entegre nan rezo sèvis piblik yo epi sèvi plizyè kliyan, enkli 

owmern yon kliyan “enfrastrikti enpòtan”, tankou lopital, estasyon lapolis, ponpye oswa etablisman 

tretman dlo.  

Richard Kauffman, Prezidan Enèji ak Finans, Biwo Gouvènè Cuomo te deklare, “Refòme Inisyativ 

Demaraj vizyon Enèji pral fondamantalman transfòme fason yo te distribye epi itilize enèji nan Eta New 

York. Efò san parèy sa a pral kreye rezo elektrik nan lavni epi chanje fason konsomatè yo achte ak itilize 

enèji. Nan entwodui ak anbrase teknoloji enfòmasyon ak solisyon enèji pwòp, tankou mikworezo, plizyè 

milyon Nouyòkè pral benefisye de yon rezo elektrik 21yèm syèk, pèmèt yo pi byen jere ak redwi depans 

enèji yo.”  

 

Konpetisyon NY Prize lan pral travay ak sektè prive a pou estimile nouvo modèl biznis ak kolaborasyon 

kominotè pou ogmante fyabilite epi diminye depans pou kliyan yo. Konpetisyon an pral bay priyorite a 

pwojè repwodiksyon ak transparans ansanm avèk deziyasyon fezabilite ak egzijans konsepsyon. 

 

New York State Energy Research ak Development Authority pral jere konpetisyon an, avèk sipò ki soti 

nan Biwo Rekiperaysyon Tanpèt Gouvènè Cuomo. 

 

John B. Rhodes, Prezidan ak PDG New York State Energy Research ak Development Authority te deklare, 

“Konpetisyon NY Prize Gouvènè Cuomo pral ede kontinye efò pou modènize rezo elektrik eta nan kad 

vizyon pou refòme vizyon enèji a. Ansanm avèk patnè nou yo -- sèvis piblik, gouvènman lokal yo ak sektè 

prive a -- nou pral ede kominote yo redwi risk entèripsyon kouran pandan nap envesti nan yon teknoloji 

elektrik ki pi efikas kap benefisye anviwonman tou epi retire presyon sou rezo a.” 

 

Ekip direksyon enèji New York ap mete fen nan yon vizit Enèji Ivè nan tout eta nan chak nan dis rejyon 

Konsèy Devlopman Ekonomik Rejyonal yo. Plizyè santèn patiispan te rejwenn otorite eta, lidè biznis ak 

chanpyon kominote lokal yo nan arè sa yo pou aprann plis sou règleman enèji Eta anjeneral, benefis 

mikworezo ak detay sou egzijans kalifikasyon NY Prize.  

 

Konpetisyon an gen twa nivo finansman: etid jeni debaz, konsepsyon jeni avanse ak sipò enstalasyon de 

yon gwo sistèm alimantasyon sou plas. New York State Energy Research ak Development Authority 

aktyèlman ap chèche aplikasyon pou premye faz la, sa ki pral bay jiska $100,000 a yon maksimòm de 25 

a 30 kominote pou etidye fezabilite mikowrezo yo nan lokasyon yo.  

 

Baze sou rezilta etid yo, yo te detèmine jiska 10 kominote te pi adapte pou yon mikworezo pral antre 

nan dezyèm faz la, kote yo pral mete $1 milyon dola disponib pou chak kominote pou fè yon plan 

konsepsyon teknik detaye ak biznis. Finansman jiska $7 milyon dola pral disponib nan twazyèm faz 

pwogram nan pou ede sipòte konstriksyon yon mikworezo. Pataj pri kominote a obligatwa pou dezyèm 

ak twazyèm faz konpetisyon sa a.  

 

Pou aplike pou NY Prize, vizite www.nyserda.ny.gov/microgrid.  

 

Yon seminè sou entènèt  pou diskite sou detay konpetisyon NY Prize la pral fèt nan lendi, 23 fevriye a 1 

p.m. Seminè sou entènèt la pral bay yon opòtinite pou pati ki enterese yo aprann sou pwogram lan bò 

kote otorite eta yo, enkli egzanp lokasyon ideyal pou mikworezo yo.  

Yon nouvo rapò te diskite tou nan seminè sou entènèt la nan Etablisman Rezistans Enpòtan, bay 

rekòmandasyon osijè etablisman mikworezo yo, e li gen ladan etid fezabilite nan senk lokasyon ki te 

eksperimante evènman move tan, enkli twa nan Vil New York ak Long Island.  

 

Anba inisyativ Gouvènè Cuomo pou Refòme Vizyon Enèji, Eta New York pral atire inovasyon enèji pwòp, 

pote nouvo envestisman, amelyore chwa kliyan pandan lap pwoteje anviwonamn ak dinamize ekonomi 

New York. Apwòch orijinal sa a bay Nouyòkè yo nouvo opòtinite pou ekonomize enèji, pwodiksyon enèji 

lokal, ak ranfòse fyabilite. Pou reyalize objektif devlopman ekonomik ak anviwonman Eta, refòm vizyon 

enèji a anglobe tout inisyativ eta tankou Fon pou Enèji Pwòp ak $1 milya NY Green Bank pou simonte 

obstak ki nan mache a epi atire kapital prive. Lè yo abilite kominote yo ak kreyasyon travay atravè 

pwogram tankou Community Solar NY ak K-Solar pou lekòl yo, konpetisyon $40 milyon dola NY-Prize 

pou kominote mikworezo ak inisyativ $1 milya dola NY-Sun, New York ap ogmante enèji enstitisyon eta li 

yo ak ajans gouvènman pou entegre resous enèji lokal epi satisfè bezwen kominote New York yo.  

